
ИНФОРМАЦИЈА
за објектите од несуштинско значење на Фондот на пензиското и инвалидското осигурување на Македонија
Фондот на пензиското и инвалидското осигурување на Македонија достави Информација, односно барање број 02-6643/1 од 26.09.2008 година и 17.10.2008 година до Министерството за труд и социјална политика за добивање насоки и мислење во врска со објектите од несуштинско значење за Фондот. 
Ова барање со писмо број 02-1044/1 е повлечено од причини што Информацијата на два пати беше доставувана и разгледувана на седница на Генералниот колегиум на Владата на РМ и на седница на Управниот одбор на Фондот, при што беше заклучено дека Информацијата не е доволно разработена за да може Управниот одбор, односно Владата на Република Македонија да донесе релевантна одлука по истата.

Управниот одбор на Фондот на Четириесет и третата седница ја разгледуваше Информацијата за потребата од ангажирање на консултантска куќа во врска со работењето на друштвата формирани од Фондот на ПИОМ: ТД “Борец“ - Битола и “Спиро Захов“ - Банско. Во врска со Информацијата, Управниот одбор донесе заклучок со кој ја задолжи Стручната служба на Фондот да ангажира финансиска консултантска куќа која ќе изврши детална анализа на работењето на објектите кои се од несуштинско значење за Фондот (потребата од нивна трансформација, најрационалните модели, решение за вработените во трговските друштва) и ќе достави Мислење врз основа на што Владата ќе може да донесе релевантна одлука, 
Фондот, согласно Законот за јавни набавки донесе Одлука за јавна набака за ангажирање на консултантска куќа и објави оглас за јавна набавка  во “Службен весник на РМ“ број 58 од 7 мај 2009 година. 
По истекот на рокот за пријавување на економски оператори, не беше поднесена ниту една пријава.
Согласно  член 99, алинеја 2 од Законот за јавните набавки, Договорниот орган спроведува постапка со преговарање без претходно објавување на оглас, ако не е поднесена ниту една понуда во отворената постапка или не е поднесена ниту една понуда за учество во првата фаза на ограничената постапка.

Согласно наведената одредба Фондот донесе одлука за избор на консултанска куќа со преговарање и склучи договор за изработка на длабинска анализа на работењето на објектите кои вршат дејност за сместување, одмор и рекреација на корисниците на пензија.

Консултантот на 24.06.2009 година до Директорот на Фондот на ПИОМ ја достави бараната анализа и истата е испратена до Министерството за труд и социјална политика на разгледување за да можете истото да додаде соодветен предлог до Владата на РМ за разрешување на проблемите кои произлегуваат од работењето на несуштинските објекти, односно дејности од надлежностите на Фондот на ПИОМ.

Министерството за труд и социјална политика сеуште ја нема препратено Информацијата до Влада на Република Македонија.

